
Minuti tal-Laqgħa Nru 026 li nżammet nhar it-Tnejn 5 ta’ Novembru 2012 fid-9 ta’ 
filgħodu fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Alfred Stellini  Chairperson Kumitat Amministrattiv  
  Joseph Mizzi  Membru Kumitat Amministrattiv 

Maria Stellini  Membru Kumitat Amministrattiv 
  Louis Cassar  Membru Kumitat Amministrattiv 
  Carmen Bellamy Membru Kumitat Amministrattiv 
   

Mario Azzopardi Sindku 
 
  Marianne Sagona Segretarju Eżekuttiv 
 
 
1 Talba:   
 
Ic-Chairperson qal it-talba u ta bidu għal-laqgħa.   
 
2 Mill-Minuti: 
 
Iċ-Chairperson qal li l-grada tal-ġibjun saret u issa ser isir xi njam għal ġol-ġibjun 
sabiex ikunu jistgħu jimxu fuqu ġol-ġibjun. 
 
3 Minuti:  
 
Ġew moqrija l-minuti ta’ l-aħħar laqgħa u wara konsiderazzjoni, ġew approvati u 
ffirmati miċ-Chairperson u s-Segretarju Eżekuttiv. 
 
 
4 Korrispondenza 
 
Peress li l-korrispondenza kollha ntbagħtet bil-posta elettronika, din għaddiet bħala 
moqrija. 

5 Symphony of Lights 2012  
Iċ-Chairperson qal li jidher li l-attivita’ marret tajjeb u kien hemm ħafna kummenti 
tajbin.  Huwa qal li s-sena d-dieħla rridu nibdew ftit aktar tard għax ġew ħafna nies 
għat-tard.  Kien hemm min ġibidlu l-attenzjoni dwar id-dawl, li kien qed jiġi f’għajnejn 
in-nies.  Għas-sena d-dieħla d-dawl isir mill-ġnub. 
 
6 Niċċa ta’ Pjazza Santa Luċija 
 
Iċ-Chairperson qal li biex nieħdu l-flus għar-restawr iridu jinqalgħu l-wires tad-dawl.  
Is-Sur Joe Mizzi qal li xi darba kien hemm xi stop notice dwarhom u għalhekk tajjeb li 
niktbu lill-Enemalta.  Iċ-Chairperson qal li mux se jkun hemm wisq fondi biex isir dan 
ir-restawr iżda ser naraw kif nagħmlu. 
 
7 Jum Santa Luċija 2012 
 
Il-Kumitat beda jiddiskuti dwar meta l-aħjar isir Jum Santa Luċija.  Ġie diskuss li jista’ 
jsir il-Ħadd 2 ta’ Diċembru.  Iċ-Chairperson qal li din is-sena nagħmlu ċerimonja 
żgħira u ssuġġerixxa li nġibu vjolin u jaħseb ftit fuq programm.  Huwa żied li mhux ta’ 
l-idea li jingħata ġieħ iżda jingħata rikonoxximent lil Mons Gużeppi Grech f’għeluq il-
ħamsin sena mill-Ordinazzjoni Saċerdotali tiegħu.  Is-Sur Joe Mizzi ssuġġerixxa li l-
attivita’ tkun il-quddiesa stess u nġibu lil xi ħadd ikanta u tkun ħaġa waħda.  Il-
membri qablu ma’ din l-idea u ser naraw tistgħax issir f’xi data oħra minflok it-2 ta’ 
Diċembru li tkun fil-ġimgħa tal-festa. 
 
8 Materji Oħra 
 
8.1 Iċ-Chairperson qal li fit-triq t’Għar Ilma bdew jibnu l-ħitan, waqfu xi jumejn u 
suppost issa qed ikomplu. 
8.2 Is-Sur Joe Mizzi qal li Triq Għar Ilma qed tinkiser totalment u semma illi 
ġewwa Birkirkara, Transport Malta qed tirranġa t-toroq li qed jitkissru bit-trakkijiet.  
Huwa żied jgħid illi din hija t-triq tal-purċissjoni u ma jistgħax ikun li tibqa’ hekk. 
8.3 Iċ-Chairperson qal li rċevejna ittra mill-Maltapost fejn qalulna li letterboxes 
antiki ta’ żmien l-Ingliżi m’għandhomx.  Iċ-Chairperson qal li hemm waħda li mhux 
qed tintuża u nagħmlu talba għaliha. 
8.4 Iċ-Chairperson irringrazzja lis-Sur Anthony Debono mis-CMU tal-materjal li ta 
għal Triq l-Għadira.  
8.5 Iċ-Chairperson semma li hemm bżonn isiru xi bollards quddiem is-Sra Ewtekja 
Gatt fi Pjazza Santa Luċija.  Huwa qal li jew isiru l-kanni u l-bankina tibqa’ kif inhi jew 
inkella jsiru l-bollards u l-bankina toħroġ ftit ‘l barra.  Is-Sra Carmen Bellamy qalet li 
jekk titwessa’ l-bankina, it-triq ser tidjieq wisq.  Iċ-Chairperson żied jgħid li jsiru 
bollards puliti għax hekk jixraq fil-pjazza u toħroġ il-bankina ftit ‘l barra kemm iduru t-
trakkijiet magħha.  Ġie deċiż li jsir hekk u ser napplikaw għall-bankina ma’ TM.  
 
 
9   Approvazzjoni tal-Pagamenti 
 
Tressqu l-pagamenti li kien hemm pendenti u ġew approvati.  
 
 
Il-laqgħa ntemmet fl-10.30am.  

